
Елици же непослушны церкви и настоятелем анафеме предаются, яко 
написа нам Моисей законодавець в Второзаконии, глава 17, глаголя: Аще 
тяжек и неудобь разумен у тебе суд быти узриши, въстани и взыди 
к месту, еже изберегь господь бог твой, іі и прииди к священником левиц- л. 490 об. 
каго роду и взыщи от них, иже явят ти суда истинну, и створи, яже 
рекуть настоятели места, еже изберет господь, и научать тя по закону его 
и последуй суду их, ниже уклонишися на десно, ниже на шуее; разгорде-
вый же ся не хотя повинутися священниче власти в то время служащему 
господу богу твоему, по повелению судьи да умреть человек той, и 
отимеши лукавьство от Израиля, и вси людие слышавше убоятся, да 
никто к тому кичеиием разгордится. Сиа предреченная словеса злату и 
сребру ушесем и памяти нашей вписати нам подобаеть; настоятель же 
святые церкви0 сиа подавлаУстным своим по вся дни непрестанно на па- л. 491 
мять възводити должен есть, да благая, яже господь Моисею и послушание 
творящим обеща, въеприняти възмогуть, и муки и всех зол, яже непока-
ряющимся претяше, уклонитися възмогуть. 

На уразумение сих ныне реченных внимай паче всих словеса господни 
к Моисею в Левитех, глава 26, в них же законоположитель Моисей из-
читаеть безконечная благая, яже бог обеща послушающим, и противу 
многие казни, ими же мучими будуть непокаряющиися, глаголя: А з еемь 
господь бог вашь; аще в павелениих моих пойдете и заповеди моя съблю-ІІ •*• 491 о6-
дете г и сътворитеся, дам вам дождь в время его, и земля прозябнеть 
плод свои, и древеса плода исполняться, и снедите хлеб ваш в сытость, 
и без боязни поживете в земли вашей; дам мир в концех ваших, уснете и 
не будеть устрашаяй, и отиму злыя звери, и мечь не преидеть предел 
ваших; поженете враги ваша и падуть пред вами; поженуть пять от вас 
сто иноплеменник, и сто от вас поженуть тьму, падуть врагы ваши мечем 
пред лицем вашим; призрю на вы и възращу и умножитесь, и укрюплю 
завет мой с вами, и положу сень сведениа моего посреди вас, и не отри-
неть вы душа моя; пойду посреди вас и буду богл вашь, вы же будете 
людие мои. Аще ли не послушаете мене, ниже сътворити вся заповеди моя, 
но отри Пнете законы моа, и судбы моя презрите, и не сотворите повелен- л. 492 
ных от мене, и истощете заветь мой, аз же се сътворю вам: посещу вы 
скоро скудостью, всуе сеете семена, яже от враг снедена будут, положу 
лице мое противно вам, и подете пред враги вашими и покорени будете 
ненавидящим вы, побегнете никому же гонящу. Аще ли ни тако послушаете 
мене, приложу накозания ваша седморицею ради грех ваших и съкрушу 
гордость непокорениа вашею, е дам вам небо свыше яко железо и землю 
медяну; потребится всуе труд ваш, не подаст земля плода, ниже древеса 
плод въздадуть, послю на вы звери селныя, иже потребят вас и скоты 
ваша, и запустеють путие ваши. Аще ли ни тако взъхощете възприняти II л. 492 об. 
наказаниа, но пойдете спротивно мне, аз же на вас спротивен пойду и 
поражу вы седморицею ради непослушания вашего, и наведу на вы мече 
мьститель завета моего; егда же прибегните в грады, послю пагубу 
посреди вас, и предани будете в руце враг, и две жены во единой пещи 
въепекуть хлебы и въздадуть их в мерило, и ядете и не насытитесь. Аще ли 
ни сими послушеете мене и ходите спротивно мне, и яз пойду на вы 
в гневе спротивне и накажу вы седъмею казньми ради непокорения вашего, 
да снедите плоти сынов ваших и тщерий ваших, и възненавидит вас душа 
моя толико, да грады ваша обращу в запустение и пусты сътворю святи
лища ваша и не въсприііму к тому благоюханиа слатчайшаго и погублю •». 493 

" В ркп. цри. 1 В ркп. соблюте. ^ В ркп. бог вписано на поле. е В ркп. 
ваше. 


